
<<Գույք օտարելու մասին>>  ՀՀ կառավարության որոշման նախագծի վերաբերյալ առաջարկությունների և դիտողությունների
 քննարկման արդյունքների մասին
	N
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1


	ՀՀ ֆինանսների նախարարություն

11.06.2013թ.

N 1/9.2/8035-13
	Նախագծի 10-րդ կետով նախատեսվում է մրցույթի արդյունքում օտարված գույքի վաճառքի գումարը փոխանցել <<Բյուջետային հիմնարկների հաշվեկշռում հաշվառված հիմնական միջոցների օտարումից մուտքեր>> գանձապետական հաշվին, որից հետո նույն գումարի չափով ՀՀ կառավարության պահուստային ֆոնդից գումար հատկացնել Կոմիտեին` համապատասխան ջրօգտագործողների ընկերություններին (այսուհետ` ՋՕԸ) ֆինանսական աջակցություն տրամադրելու նպատակով (վերակազմակերպման արդյունքում առաջացած կրեդիտորական պարտավորությունների մարման համար):  

Քանի որ գան​ձա​պե​տական միաս​նա​կան հաշ​​վի եկա​մտա​յին մասում գործում են <<Բյուջետային հիմնարկների հաշվեկշռում հաշվառված հիմնական միջոցների (բացառությամբ շենքերի և շինությունների) օտարումից մուտքեր>> անվանումով երկու հաշվե​հա​մար​ներ, ուստի առաջարկում ենք Նախագծի 10-րդ կետը վերախմբագրել հետևյալ կերպ.

<<10. Սահմանել, որ սույն որոշման 8-րդ կետում նշված մրցույթի արդյունքում օտարված գույ​​քի վաճառքի գումարը ենթակա է մուտքագրման գան​ձա​պե​տական միաս​նա​կան հաշ​​վի <<Բյու​ջետային հիմնարկների հաշվեկշռում հաշվառված հիմնական մի​ջոց​նե​րի (բացառությամբ շենքերի և շինությունների) օտարումից մուտքեր>>  անվանումով 900005029054 գան​ձա​​​​պետական հաշվեհամարին:>>:


	Ընդունվել է:
	Որոշման նախագծում կատարվել են համապատասխան փոփոխություններ:

	
	
	Նախագծի 12-րդ կետով նախատեսվում է ՀՀ կառավարության պահուստային ֆոնդից Կոմիտեին գումար տրամադրել մի շարք ՋՕԸ-ներում կատարված բարեփոխումների արդյունքում առաջացած կրեդիտորական պարտավորությունների փակման համար` առանց հստակեցնելու դրանց հասցեականությունը և ըստ ծախսերի ուղղվածությունը:

Ընդ որում նույն կետով նախատեսված Կոմիտեի ն​ա​խագահի` ՀՀ կառավարություն ներկայացվելիք առաջարկության շրջանակներում անհրա​​ժեշտ կլինի նաև վերը նշված գանձա​​​​պետական հաշվեհամարին փաստացի մուտքագրված գու​մարի չափով ավելացնել ոչ ֆինանսական ակտիվների օտարումից մուտքերի և ՀՀ 2013թ. պետական բյուջեով նախատեսված ՀՀ կա​ռա​վա​րու​թյան պահուստային ֆոնդի տա​րեկան ծրագրային ցուցանիշները:
	Ներկայացվում է համապատասխան մեկնաբանություն:
	Ջրօգտագործողների ընկերությունների ցանկը և առաջարկվող փոփոխությունը կներկայացվի որոշման նախագծի 12-րդ կետով նախատեսվող ՀՀ կառավարություն ներկայացվող որոշման նախագծով:

	2
	ՀՀ ԿԱ պետական գույքի կառավարման վարչություն

04.06.2013թ.             N 01/22.11/2908-13
	Նախագծի 10-րդ կետում <Բյուջետային հիմնարկների հաշվեկշռում հաշվառված հիմնական միջոցների (բացառությամբ շենքերի և շինությունների) օտարումից մուտքեր> բառերը փոխարինել <Պետական սեփականություն համարվող հիմնական միջոցների (ֆոնդերի) օտարումից մուտքեր> բառերով:
	Ներկայացվում է համապատասխան մեկնաբանություն:
	Ընդունվել է ՀՀ ֆինանսների նախարարության առաջարկած ձևակերպումը:

	3
	ՀՀ արդարադատության նախարարություն        18.06.2013թ.        N02/3461-13
	Նախագծի 12-րդ կետում «նախագահին`» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը:  
	Ընդունվել է:
	Որոշման նախագծում կատարվել են համապատասխան փոփոխություններ:


ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան
